
	Ukuzibophelela komfundi
	
	


	
	Mna, .…………………………………………………………………………......
	
	


	
	Inombolo yesazisi …………………………………………………………………...........................
	
	


	
	Ndiyazibophelela ukuba wonke umsebenzi oqulethwe koku kuhlolwa ngowam ngenene.
	
	


	
	Isayinwe ngomhla wama/wesi/woku …………..  ku ……………… kumnyaka ka-20 ……
	
	


	
	______________________

Intsayino-gama yomfundi
	
	


	
	______________________

Intsayino-gama yomhlohli
	
	


	IMIQATHANGO NEMIYALELO:
	
	


	1.
	Eli phepha linamaCandelo amathathu u–A,B kunye no–C.
	
	


	2.
	ICandelo ngalinye maliqalwe kwiphepha elitsha.
	
	


	2.
	Nceda unombole iimpendulo ngokufanayo nemibuzo.
	
	


	ICANDELO A
	
	


	UMBUZO 1
	
	


	Funda esi sicatshulwa silandelayo uze uphendule imibuzo elandelayo.
	
	


	.
     5.
	WAPHEL' UMNTU YIMOTO
Minyaka le ngamawakawaka abantu abathi baphulukane nobom babo ezindleleni ngengozi yemoto. Nangona iingozi zendlela zisenzeka mihla le, inani lazo liyaxhuma ngexesha leeholide zikawonke-wonke ezinjengePasika, iKrisimesi, uNyaka omTsha, njalo-njalo. Osindileyo ekufeni ushiyeka esisilima esihamba ngezinti okanye ngesitulo esiqhutywa ngamavili. Osindileyo ekulimaleni ushiyeka eneziva ezibi eziya kuhlala zisisikhumbuzo sengozi. Osindileyo embonweni ombi uhlala enexhala lengozi ngalo lonke ixesha ekhwela imoto. 
Uncedo lwemoto ikakhulu kukuba abantu bayakwazi ukufikelela kwiindawo ngeendawo ngexeshana nje elingephi. Ogulela ukubhubha imenza adibane nogqirha okanye nesibhedlele ngokukhawuleza okukhulu. Iyasiphangelisa, isisa emitshatweni nasemingcwabeni. Zininzi izinto ezinokubangela ingozi yemoto endleleni. Iyenzeka into yokuba kuthi kanti kukho ndawana ithile eyaphosakalayo apha emotweni kwa isenziwa emva efektri. Imeko ekuyo indlela ehamba iimoto inegalelo elikhulu enalo kwicala lengozi. 
Kwakhona, endleleni yomhlaba kuvuka uthuli olumtsho umqhubi wemoto elandela emva kwenye angaboni eve selentlitheka okanye aqabuke seleseyela. Xa imvula isina ziyatyibilika ziye kweyela iimoto okanye zixinge eludakeni kwindlela yomhlaba. Zivuthulukile iimoto zabantu, yaphuma nemiphefumlo emininzi ngenxa yempahla ebhadula ezindleleni ingenabakhapheli. Ihashe nenkomo zezona zinobungozi ngenxa yobukhulu nokomelela kwazo. 
Okubi koku kukuba azibaleki ngako iimoto phandl' apha ziyaphaphatheka. Abaqhubi abaninzi wofika besoloko bexhinile kodwa uthi wakuphanda ufumanise ukuba akukho sizathu siphathekayo. Baninzi abantu abaqhuba ngaphandle kwamaphepha-mvume, bengenalwazi lwaneleyo ngemithetho yendlela. 

Kufuneka uRhulumente aqinise isigwebo kubantu abaqhuba ngokungakhathali ukunciphisa inani lengozi ezindleleni. 
 (Sicatshulwe kwincwadi, 'Amaxesha Empucuko Sisingise phi na? nguM. Yekela, yahlelwa.)
	
	


	1.1
	Chonga igama elibonisa ukuba linani elininzi labantu abaphulukana nobomi babo kwiingozi zemoto. (Kumhlathi 1)
	
	  (1)


	1.2
	Igama, 'liyaxhuma' elibhalwe ngqindilili, ngokwakwisicatshulwa lithetha:
	
	


	
	Khetha impendulo echanekileyo kwezi zilandelayo:
	
	


	
	A.
	Ukutsibatsiba
	
	


	
	B.
	Ukwanda
	
	


	
	C.
	Ukuhlehla
	
	  (1)


	1.3
	Ngokwakwisicatshulwa kwenzeka ntoni kosindileyo embonweni ombi? (Kumhlathi 1)
	
	  (1)


	1.4
	Xela omnye unobangela wengozi ngaphandle kwengxaki yemoto ethe kanti inendawana ephosakeleyo?   (Kumhlathi 2)                                                                          
	
	  (1)


	1.5
	Ucinga ukuba yintoni enokwenziwa ukulwa iingozi zeemoto ezenziwa kukubhadula kwempahla ezindleleni?                                                                         
	
	  (2)


	1.6
	Xela isafobe esisetyenziswe kwigama elikrwelelwe umgca ngaphantsi. (Kumhlathi 4)
	
	  (1)


	1.7
	Ukuqhuba kwabaqhubi abangenamaphepha-mvume kubonisa ntoni ngomthetho weli lizwe?
	
	  (2)


	1.8
	Ngokwalapha kwisicatshulwa yintoni ebangela ukuba iinkomo namahashe zibe zezona zinobungozi ezindleleni. (Kumhlathi 3)
	
	  (1)


	AMANQAKU ECANDELO A:
	
	 10


	ICANDELO B
	
	


	UMBUZO 2
	
	


	Funda  esi sicatshulwa uze uphendule imibuzo elandelayo.
	
	


	'Masibeke ingca phofu apho kuba athi amaXhosa ungabokuqala ngokwandlala indoda ingekafiki.  Ndisafuna ukukhe ndiyokuvalela impahla edlelweni.  Ndiza kubuya msinyane,' utsho ethabatha intonga yakhe ephuma uNyubatyha Endleleni esinga edlelweni wayehamba ejikajikana neengcinga ekhamnqiswe ngakumbi kukubona ukuba inkosikazi yakhe inethenjana lokuba loo mntwana uya kubondla. Kangangokuba nethemba kwakhe wayeziva engaziva nezo zizathu zikaNomalanga.  Nanko eyihlafuna ngengqondo le nto eyibeka ngokuyibeka wada waphetha ngelithi, 'Ithemba alidanisi.'
                                                      (Sicatshulwe kwincwadi, 'Udingezweni' nguP.T. Mtuze, yahlelwa.)


	
	
	


	2.1
	Cacisa okuthethwa yintetho ebhalwe ngqindilili kwesi sicatshulwa.
	
	  (2)


	2.2
	Krwela umgca phantsi kwegama elisetyenziselwe ukwalatha indawo kwesi sivakalisi silandelayo.
	
	


	
	Ndisafuna ukukhe ndiyokuvelela impahla edlelweni.
	
	  (1)


	2.3
	Bhala esi sivakalisi silandelayo sibe kwingxelo-ntetho.
	
	


	
	'Masibeke ingca ke.'  Watsho uNyubatyha.
Qala ngolu hlobo UNyubatyha wathi …
	
	  (1)


	2.4
	Nika isithetha-ntonye segama elikrwelelwe umgca ngaphantsi kwesi sicatshulwa.
	
	  (1)


	2.5
	Bhala isifinyezi segama, 'inkosikazi'.
	
	  (1)


	2.6
	Xela ukuba igama elikrwelelwe umgca ngaphantsi kwesi sivakalisi silandelayo lisetyenziswe njani.
	
	  (1)


	
	UNyubatyha wayehamba ejikajika iingcinga entloko.
	
	  (1)


	2.7
	Matanisa igama elikuKholam A nenkcazelo yentsingiselo yesimamva ekuKholam B
	
	


	
	KHOLAM A
	
	KHOLAM B
	
	

	2.7.1
2.7.2
	Umntwana
Ithenjana
	A

B

C


	Isimamva u-ana sibonisa 

ubuncinane.
Isimamva u-ana sibonisa  

Indelelo.
Isimamva u-ana sibonisa 

ubuncinane ngokuzalwa.
	
	

	(2 × 1)
	
	  (2)


	2.8
	Faka isimelabizo soqobo endaweni yegama elibhalwe ngqindilili kwesi sivakalisi.  Bhala isimelabiso kuphela.
	
	


	
	Ithemba alidanisi
	
	  (1)


	2.9
	Sebenzisa igama, 'impahla' kwisivakalisi linike enye intsingiselo eyahlukileyo kule ikwisicatshulwa.
	
	  (1)

	
	
	[10]


	UMBUZO 3
	
	


	Funda esi sibhengezo ntengiso uze uphendule imibuzo elandelayo.
	
	


	
	IKentucky Fried Chicken emna-a-ndi! 

Nceda uthenge ikentucky eyinyama yenkukhu eqhotswe, yaqholwa ngobuchule ukuze ithi 'nditye'! 
[image: image1.jpg]


Finger licking good!
[image: image2.jpg]



Ithathwe kwi-intanethi

	
	


	3.1
	Xela igama le mveliso ethengiswa  kwesi sibhengezo?
	
	  (1)


	3.2
	Isetyenziselwe ntoni imifanekiso yeenkukhu ezimbini?
	
	  (1)


	3.3
	Gqibezela esi sivakalisi silandelayo  ngokukhetha  impendulo echanekileyo. 
Igama, 'Nceda' elibhalwe ngqindilili kwesi sibhengezo lisetyenziselwe…'
Khetha impendulo echanekileyo kwezi zilandelayo:
	
	


	    
	A.
	ukuyalela.
	
	


	    
	B.
	ukunyanzela.
	
	


	    
	C.
	ukucenga.
	
	  (1)


	3.4
	Chonga isivakalisi esisisilogani sale nkampani kwesi sibhengezo.
	
	  (1)


	3.5
	Yintoni umsebenzi wezibhengezo?
	
	  (1)

	
	
	  [5]


	AMANQAKU ECANDELO B
	
	 15


	ICANDELO C
	
	


	UMBUZO 4
	
	


	Khetha isihloko sibe sinye kwezi zilandelayo uze ubhale isincoko ubude bube ngangephepha ukuya kwiphepha elinesiqingatha.
	
	


	4.1
	Bhala isincoko esiphela ngala mazwi, 'Loo mini yayingathi ndiyaphupha'.            
	
	(15)


	OKANYE
	
	


	4.2
	Abantwana bamele ukubandakanywa kwizigqibo ezingekamva labo. 
	
	(15)


	OKANYE
	
	


	4.3
	Ukubaluleka kwendima edlalwa ngabazali kwimfundo yabantwana babo.
	
	(15)

	
	
	[15]


	UMBUZO 5
	
	


	Khetha umhlathi ubemnye kule ilandelayo uze ubhale kangangephepha elinye.
	
	


	5.1
	Bhala ileta ukhuthaze umhlobo wakho ukuba azibandakanye nemibutho yokugcina imali kwindawo ahlala kuyo ukuze abe nemali ukuphela konyaka.
	
	(10)


	OKANYE
	
	


	5.2
	Bhala imizuzu yentlanganiso yombutho olilungu lawo, emalunga nokutshintshwa kwesinxibo (iyunifom) kunye netheko lokuvala unyaka.
	
	(10)

	
	
	[10]


	AMANQAKU EWONKE:
	
	 50


�

Olu vavanyo lunamaphepha asixhenxe (7).








Igunya loshicilelo likhuselwe                                                                                                                         Tyhila

Igunya loshicilelo likhuselwe                                                                                                                         Tyhila


